
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০৬
রূপসী বোম্বেটে



“আপনি বোধ হয় এখন অনেকটা সুস্থ হইয়াছেন? আপনাকে সুস্থ দেখিয়া আমি বড়ই আনন্দিত হইয়াছি।”

 যুবতী স্পেনীয় ভাষায় এ কথা বলিল; মিঃ ব্লেক এই ভাষায় সুপণ্ডিত ছিলেন। তিনি যুবতীর মুখের দিকে চাহিয়া বুঝিলেন, এক সময় সে বড় সুন্দরী ছিল। প্রথম যৌবনের রূপ-মাধুরী এখন আর নাই বটে, তথাপি তাহার যৌবনের লাবণ্য সম্পূর্ণরূপে অন্তর্হিত হয় নাই। মিঃ ব্লেক বিস্ময়-বিস্ফারিত নেত্রে ক্ষণকাল তাহার মুখের দিকে চাহিয়া স্পেনীয় ভাষায় তাহাকে জিজ্ঞাসা করিলেন, “আমি কোথায়?”— তখনও তিনি এত দুর্ব্বল যে, কথা কয়টি স্পষ্ট উচ্চারিত হইল না।

 যুবতীলিল, “আপনি এখানে নিরাপদে আছেন, আপনার আর আশঙ্কা নাই; আশা করি দুই একদিনের মধ্যেই সম্পূর্ণ সুস্থ হইতে পারিবেন। আপনার কোনও শত্রু আপনার কাঁধে ছোরা মারিয়াছিল। আঘাত এমন গুরুতর হইয়াছিল যে, আমার মনে হইয়াছিল হয় ত আপনার প্রাণবিয়োগ হইয়াছে। কিন্তু আপনার শরীর ইস্পাতের মত কঠিন, আর আপনার দেহেও বোধ হয় অসাধারণ শক্তি ছিল; তাই ছোরা খাইয়াও আপনি এ যাত্রা রক্ষা পাইয়াছেন। কোনও ক্ষীণজীবী দুর্ব্বল লোকের এত রক্তপাত হইলে সে কখনও বাঁচিত না।—আপনার ক্ষত প্রায়, শুকাইয়া উঠিয়াছে।”

 এবার মিঃ ব্লেকের পূর্ব্ব-কথা স্মরণ হইল; তিনি ঈষৎ আবেগের সহিত বলিলেন, “হাঁ, আমার মনে পড়িয়াছে বটে। কিন্তু আপনি বলিলেন, আমার ক্ষত প্রায় শুকাইয়া উঠিয়াছে; এমন গভীর ক্ষত ত দুই একদিনে শুকায় না! আমি কত দিন এখানে পড়িয়া আছি?”

 যুবতী বলিল, “দশ দিন আপনি এই ঘরে জীবম্মৃত-বৎ পড়িয়া

		 এই পাতা শেষ সম্পাদিত হয়েছে ১৯:৪৬টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

